
DAVLAT-XUSUSIY SHERIKLIGI ASOSIDA 
OLIY TA’LIM TIZIMINI TRANSFORMATSIYA 
QILISHNING KONSEPTUAL MODELI

Abdullayev Javohir Abdumalik o‘g‘li
Iqtisodiyot fanlari bo‘yicha falsafa doktori, dotsent,
Ta’limni rivojlantirish Respublika
 ilmiy-metodik markazi bo‘lim boshlig‘i
ORCID: 0009-0001-4743-0118 
E-mail: j.abdullayev@trm.uz

Annotatsiya. Mazkur ilmiy maqolada oliy ta’lim tizimini davlat-xususiy sherikligi (DXSh) asosida transformatsiya qilishning 
konseptual modeli ishlab chiqilgan. Tadqiqotda oliy ta’limni modernizatsiya qilish jarayonida davlat va xususiy sektor 
o‘rtasidagi o‘zaro hamkorlikning institutsional, iqtisodiy va boshqaruv mexanizmlari tizimli ravishda tahlil qilingan. 
Konseptual model davlatning strategik tartibga soluvchi roli, xususiy sektorning investitsion va innovatsion salohiyati 
hamda universitetlarning institutsional avtonomiyasini uyg‘unlashtirishga qaratilgan. Model oliy ta’lim infratuzilmasini 
rivojlantirish, ta’lim sifatini oshirish, moliyaviy barqarorlikni ta’minlash va boshqaruv samaradorligini kuchaytirishni 
nazarda tutadi. Tadqiqot natijalari oliy ta’lim sohasida DXShni boshqarish metodologiyasini takomillashtirish va milliy 
transformatsiya modeliga ilmiy-amaliy asos yaratishga xizmat qiladi.

Kalit so‘zlar: davlat-xususiy sherikligi, oliy ta’lim, transformatsiya, konseptual model, boshqaruv metodologiyasi, 
universitet avtonomiyasi, investitsiya, ta’lim sifati.

Abstract. This article develops a conceptual model for transforming the higher education system based on public-private 
partnership (PPP). The study provides a systematic analysis of institutional, economic, and governance mechanisms 
that shape cooperation between the public and private sectors in the modernization of higher education. The proposed 
model integrates the strategic regulatory role of the state, the investment and innovation capacity of the private sector, 
and the institutional autonomy of universities. It aims to enhance higher education infrastructure, improve educational 
quality, ensure financial sustainability, and strengthen governance effectiveness. The research findings contribute to the 
advancement of PPP-based governance methodology and provide a scientific foundation for implementing a national 
model of higher education transformation.

Keywords: public-private partnership, higher education, transformation, conceptual model, governance, institutional 
autonomy, investment, quality of education.

Аннотация. В статье разработана концептуальная модель трансформации системы высшего образования на 
основе государственно-частного партнёрства (ГЧП). В рамках исследования проведён комплексный анализ 
институциональных, экономических и управленческих механизмов взаимодействия государства и частного 
сектора в процессе модернизации высшего образования. Предлагаемая модель направлена на гармоничное 
сочетание стратегической регулирующей роли государства, инвестиционно-инновационного потенциала частного 
сектора и институциональной автономии университетов. Концептуальная модель ориентирована на развитие 
образовательной инфраструктуры, повышение качества образования, обеспечение финансовой устойчивости 
и рост эффективности управления в сфере высшего образования. Полученные результаты формируют 
научно-методическую основу для совершенствования управления ГЧП и реализации национальной модели 
трансформации высшего образования.

Ключевые слова: государственно-частное партнёрство, высшее образование, трансформация, концептуальная 
модель, управление, институциональная автономия, инвестиции, качество образования.

K I R I S H
Bugungi globallashuv, raqamlashtirish va bilimlar iqtisodiyoti sharoitida oliy ta’lim tizimi mamlakatlarning 

ijtimoiy-iqtisodiy taraqqiyotini ta’minlovchi asosiy strategik omillardan biriga aylanmoqda. Mehnat bozori 
talablarining tez o‘zgarishi, texnologik innovatsiyalarning jadal sur’atlarda joriy etilishi, inson kapitaliga bo‘lgan 
talabning ortishi oliy ta’lim tizimini tubdan transformatsiya qilish zaruratini yuzaga keltirmoqda. 

Shu sharoitda davlat-xususiy sherikligi (DXSh) oliy ta’lim tizimini modernizatsiya qilish va transformatsiya 
qilishning samarali instrumentlaridan biri sifatida alohida ahamiyat kasb etmoqda. DXSh davlatning strategik 
maqsadlari va jamoat manfaatlarini xususiy sektorning investitsion, innovatsion va boshqaruv salohiyati bilan 
uyg‘unlashtirish imkonini beradi. Xalqaro amaliyot shuni ko‘rsatmoqdaki, davlat-xususiy sherikligi asosida 
tashkil etilgan oliy ta’lim loyihalari infratuzilmani rivojlantirish, ta’lim xizmatlari sifatini oshirish, universitetlarning 
moliyaviy barqarorligini ta’minlash va ularning raqobatbardoshligini kuchaytirishga xizmat qilmoqda.

Mavjud tadqiqotlar asosan alohida DXSh mexanizmlari yoki moliyaviy jihatlarga qaratilgan bo‘lib, oliy ta’lim 
tizimini kompleks transformatsiya qilishni nazarda tutuvchi yaxlit konseptual modellar ishlab chiqilish muhim 
ahamiyatga ega. 

Shu munosabat bilan, davlat-xususiy sherikligi asosida oliy ta’lim tizimini transformatsiya qilishning 
konseptual modelini ishlab chiqish ilmiy va amaliy jihatdan dolzarb hisoblanadi. Bunday model davlat, xususiy 
sektor va oliy ta’lim muassasalari o‘rtasidagi o‘zaro munosabatlarning institutsional, iqtisodiy va boshqaruv 
mexanizmlarini tizimli ravishda integratsiya qilishga xizmat qiladi. Konseptual model oliy ta’lim sohasida 
boshqaruv samaradorligini oshirish, ta’lim sifatini yaxshilash, investitsiyaviy jozibadorlikni kuchaytirish va milliy 
oliy ta’lim tizimini barqaror rivojlantirish uchun mustahkam metodologik asos yaratish imkonini beradi.

M A V Z U G A  O I D  A D A B I Y O T L A R  S H A R H I
Davlat va xususiy sektor o‘rtasidagi o‘zaro munosabatlarning nazariy va amaliy asoslari xorijlik olimlardan 

E. Eskombe, E. Farquharson [1], D. Hall [2], R. Hemming [3], J. Delmon [4], F. Barrera-Osorio [5], H. Patrinos 
[6], R. Davies [7], E. Iossa, D. Martimort [8] va boshqalarning tadqiqotlarida o‘rganilgan bo‘lsa, MDH olimlaridan 
V.A. Kabashkin [9], V.G. Varnavskiy [10], E.A. Mokhortov, A.S. Semchenkov [11], E.A. Dinin [12], V.V. Maksimov 
[13]larning ilmiy ishlari DXShning dolzarb muammolariga bag‘ishlangan.

O‘zbekistonda xizmat ko‘rsatish va servis sohalarini shakllantirish, bevosita ta’lim xizmatlari, oliy va o‘rta 
maxsus kasb-hunar ta’lim tizimini rivojlantirish, DXSh mexanizmini rivojlantirishning ilmiy-nazariy, tashkiliy-
huquqiy va metodologik asoslari respublikamizning iqtisodchi olimlaridan S.S. G‘ulomov, Q.H. Abdurahmonov 
[14], Sh.N. Zaynutdinov [15], N.D. Rahimova, O.Q. Abdurahmonov, N.K. Zokirova [16], M.X. Saidov [17],  
M.Q. Pardaev [18], B. To‘raev [19], N. Yusupov, F. Karabaev [20], U. Jumaniyazov [21], B. Ollanazarov [22], 
Q. Halmuratov [23], G. Sadullaeva [24] va boshqalarning asarlarida keng yoritiladi. Shuningdek, N. Yusupov 
va F. Karabaev UNDP loyihalari doirasida DXShning shakllanishi, B. Ollanazarov turizm sohasida DXSh 
asosida investitsiya mexanizmini takomillashtirish, U. Jumaniyazov esa uy-joy qurilishi sohasida DXSh asosida 
korporativ boshqaruvni takomillashtirish, Q. Halmuratov Qoraqalpog‘iston Respublikasida xizmatlar sohasida 
DXShning tashkiliy-iqtisodiy mexanizmini takomillashtirish masalalarini tadqiq qilgan.

Mamlakatimiz olimlarining tadqiqotlarida ham oliy ta’lim tizimini rivojlantirish masalalarining ayrim jihatlari 
o‘rganilgan bo‘lib, akademik S.S. G‘ulomov tomonidan olib borilgan ilmiy tadqiqotlarda, asosan, oliy ta’lim 
tizimining samarali boshqaruvini yo‘lga qo‘yish va bu tizimni xalqaro standartlarga muvofiq raqamlashtirishga 
alohida e’tibor qaratilgan [25].

Shuningdek, B.Yu. Xodiev esa oliy ta’lim tizimini rivojlantirishda zamonaviy yangi o‘quv adabiyotlarining 
ahamiyatini alohida ajratib ko‘rsatadi. Ya’ni, buning uchun oliy ta’lim muassasalaridagi kutubxonalar faoliyatini 
o‘zgaruvchan taraqqiyot muhitigа mos ravishda bosqichma-bosqich rivojlantirish zarurligini [26] ta’kidlaydi. 
Milliy xususiyatlarni inobatga olgan holda, O‘zbekistonda iqtisodchi olimlardan N. Yusupov va F. Karabaev 
BMT Taraqqiyot Dasturi doirasida DXShning shakllanishi va rivojlanishining ayrim nazariy-uslubiy masalalarini 
tadqiq qilganlar. Shuningdek, U. Jumaniyazov tomonidan esa DXSh asosida uy-joy qurilishi sohasida korporativ 
boshqaruv mexanizmlarini takomillashtirishga yo‘naltirilgan izlanishlar olib borilgan bo‘lib, biroq ushbu ilmiy 
izlanishlarda oliy ta’lim tizimida DXSh mexanizmlarini samarali qo‘llash va rivojlantirish istiqbollari mustaqil 
tadqiqot obyekti sifatida tadqiq etilmagan.

Rivojlangan xorijiy davlatlarda samarali qo‘llanilib kelayotgan DXSh asosida oliy ta’lim tizimiga xalqaro 
standartlarni joriy qilish bo‘yicha ilmiy asoslangan tavsiyalar hamda takliflar ishlab chiqish dolzarb vazifalardan 
biri hisoblanadi. Ammo, respublikamizda ijtimoiy-iqtisodiy rivojlanishning asosiy drayverlaridan biri bo‘lgan 
DXShning zamonaviy iqtisodiyotdagi o‘rni to‘laqonli aniqlanmaganligi, ayniqsa, oliy ta’lim xizmatlari, xususan, 
oliy ta’lim sohasida qaysi shart-sharoitlarda DXShni rivojlantirish, DXSh loyihalarining ko‘lami va davomiyligi, 
turlari, amalga oshirishning institutsional, tashkiliy mexanizmlari, afzalliklari va kamchiliklarini o‘rganish, 



M U H A N D I S L I K  VA  I Q T I S O D I Y O T

122

2026-yil, yanvar.  № 1-son

tadbirkorlik subyektlarining davlat va oliy ta’lim muassasalari bilan o‘zaro aloqalarining zamonaviy sharoitlarga 
mos keladigan mexanizmlarini qidirib topish, oliy ta’lim sohasida DXSh tamoyillarini qo‘llash samaradorligini, 
rivojlanish istiqbollari va tendensiyalarini aniqlash masalalari mustaqil tadqiqot obyekti sifatida yetarlicha tadqiq 
etilmaganligi tanlangan maqola mavzusining dolzarbligidan dalolat beradi.

T A D Q I Q O T  M E T O D O L O G I YA S I 
Ushbu ilmiy ishni amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Mazkur ilmiy maqolamizni yozish uchun olib borilgan tadqiqot jarayonida ilmiy mushohada, 
abstrakt-mantiqiy fikrlash, suhbat, statistik, iqtisodiy, moliyaviy, ekonometrik modellashtirish usullaridan keng 
foydalanildi. 

T A H L I L  V A  N A T I J A L A R
Ushbu ilmiy maqolamizni yozish maqsadida olib borilgan tadqiqot doirasida oliy ta’lim tizimini davlat-

xususiy sherikligi (DXSh) asosida transformatsiya qilish jarayoni institutsional, iqtisodiy va boshqaruv jihatlarida 
kompleks tahlil qilindi (1-jadval).

1-jadval. Davlat-xususiy sherikligi (DXSh) asosida transformatsiya qilish jarayonining konseptual modeli (jadval 
shaklida)

Bloklar Asosiy 
ishtirokchilar Mexanizmlar Boshqaruv 

instrumentlari Kutilgan natijalar

I. Strategik-
institutsional

Davlat, sohaviy 
vazirliklar, 
regulyatorlar

Davlat siyosati, 
normativ-huquqiy 
baza, institutsional 
islohotlar

Strategik rejalashtirish, 
natijaga yo‘naltirilgan 
boshqaruv (RBM), 
PPP-policy framework

Institutsional barqarorlik, 
aniq vakolatlar taqsimoti

II. Iqtisodiy-moliyaviy
Xususiy sektor, 
investorlar, moliya 
institutlari

Investitsiya jalb 
qilish, konsessiya, 
DBFO/BOOT 
modellari

Xarajat–foyda tahlili 
(CBA), risklarni 
taqsimlash matritsasi, 
KPI

Moliyaviy barqarorlik, 
investitsiya jozibadorligi

III. Boshqaruv-sifat OTMlar, akademik 
menejment

Universitet 
avtonomiyasi, 
sifatni boshqarish

KPI, reytinglar, 
akkreditatsiya, ESG 
indikatorlar

Ta’lim sifati oshishi, 
raqobatbardoshlik

IV. Innovatsiya va 
raqamlashtirish

EdTech 
kompaniyalar, 
xususiy operatorlar

Raqamli ta’lim, 
innovatsion 
xizmatlar

LMS, data-driven 
governance, 
performance 
monitoring

Samaradorlik, innovatsion 
muhit

Institutsional tahlil davlat, xususiy sektor va oliy ta’lim muassasalari o‘rtasidagi o‘zaro munosabatlar 
aniq ko‘rsatdi.  Xususiy sektor ishtirokida esa investitsiyaviy qarorlarni qabul qilishda uzoq muddatli ta’lim 
natijalaridan ko‘ra qisqa muddatli moliyaviy manfaatlar ustun qo‘yilayotgan holatlar kuzatildi. Universitetlar esa 
DXSh loyihalarida aksariyat hollarda passiv ijrochi sifatida qatnashib, institutsional avtonomiya va strategik 
tashabbuskorlik imkoniyatlaridan to‘liq foydalanmayotgani aniqlandi.

Iqtisodiy tahlil natijalari DXSh asosida amalga oshirilayotgan loyihalar oliy ta’lim infratuzilmasini 
rivojlantirishga ijobiy ta’sir ko‘rsatayotganini tasdiqladi. Biroq, moliyaviy barqarorlik va investitsiya qaytarimini 
ta’minlash mexanizmlarining yetarlicha ishlab chiqilmagani loyihalarning uzoq muddatli samaradorligini 
pasaytirishi mumkin. Shuningdek, risklarni taqsimlash va boshqarish masalalarida ham tizimli yondashuvning 
yo‘qligi DXSh loyihalarining investitsiyaviy jozibadorligiga salbiy ta’sir ko‘rsatadi.

Ushbu tahlil asosida davlat-xususiy sherikligiga tayangan oliy ta’lim tizimini transformatsiya qilishning 
konseptual modeli taklif etildi. Model uchta asosiy blokdan iborat bo‘lib, ular: strategik-institutsional blok, 
iqtisodiy-moliyaviy blok va boshqaruv-sifat blokini qamrab oladi. Strategik-institutsional blok davlatning maqsadli 
siyosat yuritish, normativ-huquqiy muhitni takomillashtirish va natijalarga yo‘naltirilgan boshqaruvni ta’minlash 
funksiyalarini belgilaydi. Iqtisodiy-moliyaviy blok xususiy sektor investitsiyalarini jalb etish, moliyalashtirishning 
diversifikatsiya qilingan mexanizmlarini joriy etish hamda risklarni adolatli taqsimlashni nazarda tutadi. 
Boshqaruv-sifat bloki esa universitetlarning institutsional avtonomiyasini kuchaytirish, ta’lim sifatini boshqarish 
va samaradorlikni baholash indikatorlarini joriy etishga qaratilgan.

Taklif etilgan konseptual modelning amaliy qo‘llanilishi oliy ta’lim tizimida boshqaruv samaradorligini 
oshirish, ta’lim xizmatlari sifatini yaxshilash va investitsiyaviy barqarorlikni ta’minlash imkonini beradi. 
Natijalar shuni ko‘rsatadiki, DXSh asosida ishlab chiqilgan yaxlit konseptual model oliy ta’limni parchalangan 

islohotlardan tizimli transformatsiya bosqichiga olib chiqishga xizmat qiladi. Shu bilan birga, model milliy oliy 
ta’lim tizimini xalqaro raqobat muhitiga moslashtirish va barqaror rivojlanishni ta’minlash uchun muhim ilmiy-
amaliy asos sifatida namoyon bo‘ladi.

X U L O S A  V A  T A K L I F L A R
Olib borilgan tadqiqot natijalari davlat-xususiy sherikligi (DXSh) oliy ta’lim tizimini transformatsiya qilishda 

faqat infratuzilmaviy loyihalarni amalga oshirish vositasi emas, balki strategik boshqaruv, moliyaviy barqarorlik 
va ta’lim sifatini oshirishga qaratilgan kompleks mexanizm sifatida qaralishi lozimligini ko‘rsatdi. Shu bois, 
taklif etilgan konseptual model oliy ta’lim tizimini tizimli transformatsiya qilish uchun amaliy jihatdan muhim 
metodologik asos bo‘lib xizmat qiladi.

Amaliy nuqtayi nazardan, avvalo, oliy ta’lim sohasida davlat-xususiy sherikligini rivojlantirish bo‘yicha 
yagona strategik siyosat hujjatini ishlab chiqish maqsadga muvofiq. Ushbu hujjatda DXShning oliy ta’limni 
transformatsiya qilishdagi ustuvor yo‘nalishlari, maqsadli ko‘rsatkichlari va kutilayotgan natijalari aniq belgilab 
berilishi lozim. Bu davlat organlari, xususiy sektor va universitetlar faoliyatini muvofiqlashtirish hamda DXSh 
loyihalarining tizimli amalga oshirilishini ta’minlaydi.

Ikkinchidan, oliy ta’lim muassasalarining DXSh loyihalaridagi rolini kuchaytirish zarur. Universitetlarga 
strategik tashabbus ko‘rsatish, loyihalarni ishlab chiqish va boshqarishda keng institutsional avtonomiya berish 
orqali ularni passiv ijrochidan faol sherikka aylantirish mumkin. Buning uchun universitetlarda DXSh loyihalarini 
boshqarishga ixtisoslashgan tuzilmalarni tashkil etish, menejerlar va akademik rahbarlarning kompetensiyalarini 
oshirish muhim ahamiyat kasb etadi.

Uchinchidan, xususiy sektor ishtirokini rag‘batlantirish maqsadida moliyaviy va institutsional mexanizmlarni 
takomillashtirish lozim. Xususan, investitsiya risklarini adolatli taqsimlash, uzoq muddatli shartnomalarda 
huquqiy kafolatlarni mustahkamlash va moliyalashtirishning diversifikatsiya qilingan modellarini joriy etish 
xususiy investorlar uchun barqaror va prognoz qilinadigan muhit yaratadi. Bu esa oliy ta’lim sohasiga xususiy 
investitsiya oqimini kengaytirish imkonini beradi.

To‘rtinchidan, DXSh asosida amalga oshirilayotgan oliy ta’lim loyihalarini baholashda natijaga yo‘naltirilgan 
boshqaruv instrumentlarini joriy etish zarur. KPI, ta’lim sifati indikatorlari, bitiruvchilarning mehnat bozoridagi 
joylashuvi va ijtimoiy ta’sir ko‘rsatkichlari asosida monitoring va baholash tizimini shakllantirish DXSh 
loyihalarining samaradorligini oshirishga xizmat qiladi.

Beshinchidan, taklif etilgan konseptual modelni bosqichma-bosqich joriy etish tavsiya etiladi. Avval pilot 
universitetlarda DXSh asosida transformatsiya mexanizmlarini sinovdan o‘tkazish, keyinchalik esa samarali 
natijalar asosida milliy miqyosda keng joriy etish mumkin. Bu yondashuv amaliy xatarlarni kamaytirish va 
modelni milliy xususiyatlarga moslashtirish imkonini beradi.

Umuman olganda, davlat-xususiy sherikligi asosida ishlab chiqilgan konseptual model oliy ta’lim tizimini 
boshqarish samaradorligini oshirish, ta’lim sifati va moliyaviy barqarorlikni ta’minlash hamda inson kapitali 
rivojini rag‘batlantirishga qaratilgan amaliy yechimlar majmuasini taklif etadi. Ushbu modelni amaliyotga joriy 
etish mamlakat oliy ta’lim tizimini barqaror, raqobatbardosh va innovatsion rivojlanish bosqichiga olib chiqish 
uchun mustahkam asos yaratadi.

